КОМИ РЕСПУБЛИКАЛӦН ОЛАНПАС

«Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн                                            2013 вося вӧльгым тӧлысь 21 лунӧ

Статья 1. Пыртны «Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.; 2011, 14 № , 329 ст.; 37 №, 991 ст.; 48 №, 1370 ст.; 54 №, 1627 ст.; 2012, 51 №, 1158 ст., 2013, 11 №, 234 ст.; 18 №, 369 ст.) татшӧм вежсьӧмъяс:
1. 10 статья гижны тадзи:
«10 статья. Республиканскӧй сьӧмкудйын воттӧм чӧжӧс,  водзӧстӧг воӧм сьӧм, мынтысяна услугаясысь чӧжӧс учётӧ босьтӧм 
Коми Республикалӧн канму асэмбурӧ пырысь эмбурӧн вӧдитчӧмысь да Коми Республикаса канму казённӧй учреждениеясӧн сетан мынтысяна услугаясысь чӧжӧс, водзӧстӧг воӧм сьӧмысь да чӧжӧс вайысь мукӧд уджысь чӧжӧс республиканскӧй сьӧмкуд лӧсьӧдӧм, вынсьӧдӧм, збыльмӧдӧм дырйи да сiйӧс збыльмӧдӧм йылысь отчёт лӧсьӧдӧм дырйи пыртсьӧ республиканскӧй сьӧмкудлӧн чӧжӧсӧ.».
2. 11 статьялӧн 1 юкӧнса 6 пунктын «12,5» лыдпас вежны «5,9» лыдпасӧн.
3. 21 статьяын:
1) 1 юкӧнын:
а) сизимӧд абзац киритны;
б) дас сизимӧд абзацын «Россия Федерацияса валютаын.» кывъяс вежны «Россия Федерацияса валютаын;» кывъясӧн;
в) содтыны татшӧм дас кӧкъямысӧд абзац:
«8) республиканскӧй сьӧмкудса сьӧм учётӧ босьтан ӧтувъя тшӧтысь вуджӧдӧм сьӧм да республиканскӧй сьӧмкудса сьӧм учётӧ босьтан ӧтувъя тшӧт вылӧ вуджӧдӧм сьӧм костын торъялӧм республиканскӧй сьӧмкудса сьӧм учётӧ босьтан ӧтувъя тшӧт вылын кольӧм сьӧмӧн вӧдитчан операцияяс нуӧдӧм дырйи.»;
2) 31 юкӧн гижны тадзи:
«31. Мунан сьӧма во заводитчӧм кежлӧ республиканскӧй сьӧмкудйын сьӧм коляс:
Коми Республикаса инвестиция фондысь, Коми Республикаса туй фондысь отчётнӧй сьӧма вося сьӧмкудса сьӧм абу тырвыйӧ видзӧм мында вуджӧдсьӧ лӧсялӧмӧн мунан сьӧма воӧ балаяс збыльмӧдӧм вылӧ Коми Республикаса инвестиция фондысь сьӧм тшӧт весьтӧ, мунан сьӧма вося сьӧмкудса сьӧм мында содтӧм вылӧ Коми Республикаса туй фондысь сьӧм тшӧт весьтӧ;
мунан сьӧма во заводитчӧм кежлӧ республиканскӧй сьӧмкудйын сьӧм коляс мындаысь оз унджык вуджӧдсьӧ мыйкӧ дыра кежлӧ артмӧм кассӧвӧй торъялӧмъяс вештӧм вылӧ, мыйяс артмӧны мунан сьӧма воӧ республиканскӧй сьӧмкуд збыльмӧдӧм дырйи;
тӧвар вайӧм кузя, уджъяс вӧчӧм кузя, услугаясӧн могмӧдӧм кузя, кутшӧмъясысь Коми Республика нимсянь кырымалӧм канму контрактъяслӧн условиеяс серти колiс мынтысьны отчётнӧй сьӧма воын, тайӧ канму контрактъясысь мынтысьӧм вылӧ сьӧмкудса видзтӧм сьӧм коляс мындаысь оз унджык вуджӧдсьӧ индӧм могъяскӧд йитчӧм сьӧмкудса лӧсялана сьӧм содтӧм вылӧ республиканскӧй сьӧмкуд йылысь Коми Республикаса оланпасӧн урчитӧм случайясын.».
4. 39 статьяса 3 юкӧн гижны тадзи:
«3. Кор республиканскӧй сьӧмкуд йылысь оланпасын пасйӧма Коми Республикаса резервнӧй фонд, индӧм оланпасӧн урчитсьӧ Коми Республикаса резервнӧй фондлӧн позяна ыджда.».
5. 41 статьяын:
1) 1 юкӧнса мӧд абзац киритны;
2) 4 юкӧнса 3 пункт гижны тадзи:
«3) меставывса сьӧмкуд збыльмӧдӧм йылысь вося отчёт серти прӧверка 2 вонас ӧтчыдысь оз гежӧдджыка Коми Республикаса видзӧдан-арталан палатаӧн либӧ Коми Республикаса Веськӧдлан котырӧн, Коми Республикаса сьӧм овмӧс министерствоӧн урчитӧм пӧрадок серти нуӧдӧм;»;
3) 5 юкӧнса медводдза абзацын «да 107 статьяӧн,» кывъяс бӧрын содтыны «да Россия Федерацияса сьӧмкуд кодекслӧн 30 юрпасӧн урчитӧм случайясын,» кывъяс.
6. 56 статьяын:
1) 1 юкӧнса 7 пунктын «мутас фондъяс» кывъяс вежны «мутас фонд» кывъясӧн;
2) 2 юкӧнса мӧд абзац киритны.
7. 57 статьяын:
1) 2 пункт гижны тадзи:
«2) пӧртӧ олӧмӧ контроль республиканскӧй сьӧмкуд да Фондса сьӧмкуд збыльмӧдӧм йылысь торъя юалӧмъяс видлалӧм дырйи аслас чукӧртчылӧмъяс вылын, Коми Республикалӧн Каналан Сӧветса комитетъяслӧн, комиссияяслӧн, уджалан группаяслӧн чукӧртчылӧмъяс вылын, Коми Республикаса Каналан Сӧветӧн нуӧдан видлалӧмъяс дырйи да депутатъяслӧн корӧмъяскӧд йитӧдын;»;
2) 3 пунктын «лӧсялана сьӧмкудъяс збыльмӧдӧм бӧрся видзӧдысь органъяслӧн» кывъяс вежны «Коми Республикаса видзӧдан-арталан палаталӧн» кывъясӧн;
3) 5 пункт гижны тадзи:
«5) збыльмӧдӧ мукӧд уджмог Россия Федерацияса сьӧмкуд кодекс серти, «Россия Федерацияса субъектъяслӧн канму власьт органъясса оланпас пыртысь (бӧрйӧм) да олӧмӧ пӧртысь органъяс котыртан ӧтувъя принципъяс йылысь» Федеральнӧй оланпас серти, «Россия Федерацияса субъектъяслӧн да муниципальнӧй юкӧнъяслӧн видзӧдан-арталан органъяс котыртан да налӧн уджлӧн ӧтувъя принципъяс йылысь» Федеральнӧй оланпас серти, Россия Федерацияса мукӧд нормативнӧй инӧда акт серти, Коми Республикаса Оланподув серти, тайӧ Оланпас серти.».
8. 59 статьяӧ содтыны татшӧм 101 да 102 пунктъяс:
«101) урчитӧ канмусянь пытшкӧсса финансӧвӧй контроль серти уджмогъяс Коми Республикаса сьӧм овмӧс министерствоӧн збыльмӧдан пӧрадок;
102) урчитӧ республиканскӧй сьӧмкудса сьӧмӧн медшӧр вӧдитчысьясӧн (веськӧдлысьясӧн), республиканскӧй сьӧмкудса чӧжӧс збыльмӧдысь медшӧр администраторъясӧн (администраторъясӧн), республиканскӧй сьӧмкудса дефицит сьӧмӧн могмӧдан ӧшмӧсъяслӧн медшӧр администраторъясӧн (администраторъясӧн) пытшкӧсса финансӧвӧй контроль да пытшкӧсса финансӧвӧй аудит збыльмӧдан пӧрадок;».
9. 60 статьяын:
1) 29 пунктын «, мунан» кыв киритны;
2) 32 – 34 пунктъяс гижны тадзи:
«32) нуӧдӧ прӧверкаяс юридическӧй кывкутысьяслӧн – республиканскӧй сьӧмкудйысь да Коми Республикаса канму гарантияяс серти принципалъяс босьтысьяслӧн - сьӧм овмӧс серти;
33) нуӧдӧ сетӧм Коми Республикаса канму гарантияяс серти, принципаллысь гарантияясӧн могмӧдӧм обязательствояс збыльмӧдӧм серти, учёт, а сiдзжӧ сетӧм гарантияяс серти мынтысьӧмъяс гарантӧн збыльмӧдӧм серти учёт;
34) пӧртӧ олӧмӧ канмусянь пытшкӧсса финансӧвӧй контроль, сы лыдын:
видзӧдӧ, медым сьӧмкуд обязательство лимитъяс кузя да (либӧ) сьӧмкудса сьӧм кузя операцияяс серти сьӧм эз пет колана мындаысь;
видзӧдӧ, медым нуӧдан операциялӧн сюрӧс лӧсялiс Россия Федерацияса сьӧмкуд классификациялӧн кодлы, мый индӧма мынтысян документын, кутшӧмӧс республиканскӧй сьӧмкудйысь сьӧм босьтысь сетiс Коми Республикаса сьӧм овмӧс министерствоӧ;
видзӧдӧ республиканскӧй сьӧмкудйысь сьӧмӧн, а сiдзжӧ сьӧмкудкостса трансфертъясӧн да сьӧмкуд кредитъясӧн вӧдитчӧм бӧрся, кутшӧмъясӧс сетӧма Россия Федерациялӧн сьӧмкуд системаса мӧд сьӧмкудлы;
видзӧдӧ сэтшӧм документъяс бӧрся, кутшӧмъяс эскӧдӧны сьӧм серти мог артмӧмсӧ, мыйысь колӧ мынтысьны республиканскӧй сьӧмкуд тшӧт весьтӧ;
видзӧдӧ Россия Федерацияса сьӧмкуд оланпастэчасӧ да сьӧмкуд серти инӧда йитӧдъяс ладмӧдысь мукӧд нормативнӧй инӧда актӧ кутчысьӧм бӧрся;
видзӧдӧ канму уджтасъяс збыльмӧдӧм серти отчётносьтлӧн, сы лыдын канму заданиеяс олӧмӧ пӧртӧм йылысь отчётносьтлӧн тырвыйӧлун да збыльлун бӧрся;
видлалӧ, кыдзи республиканскӧй сьӧмкудса сьӧм серти медшӧр администраторъяс збыльмӧдӧны пытшкӧсса финансӧвӧй контроль да пытшкӧсса финансӧвӧй аудит;
Россия Федерацияса сьӧмкуд оланпастэчас серти да сьӧмкуд серти инӧда йитӧдъяс ладмӧдысь мукӧд нормативнӧй инӧда акт серти торкӧмъяс эрдӧдӧм дырйи лӧсьӧдӧ вӧзйӧмъяс да (либӧ) тшӧктӧдъяс да ыстӧ найӧс канмусянь финансӧвӧй контроль объектъяслы;
лӧсьӧдӧ юӧртӧмъяс сьӧмкуд серти мырдӧн тшӧктан мераясӧн вӧдитчӧм йылысь;
пӧртӧ олӧмӧ административнӧй инӧд торкӧмъяс йылысь делӧяс серти производство административнӧй инӧд торкӧмъяс йылысь оланпастэчасӧн урчитӧм пӧрадок серти;»;
3) 39 – 41 пунктъяс гижны тадзи:
«39) примитӧ решение сьӧмкуд процессын участник дорӧ, кодӧс индӧма Россия Федерацияса сьӧмкуд кодекслӧн 3062 статьяса 2 пунктын, сьӧмкуд серти мырдӧн тшӧктан мераясӧн вӧдитчӧм йылысь;
40) урчитӧ сьӧмкуд серти мырдӧн тшӧктан мераясӧн вӧдитчӧм йылысь решение збыльмӧдан пӧрадок;
[bookmark: _GoBack]41) вензьытӧг мырддьӧ сэтшӧм сьӧм, кутшӧмӧс сетӧма Россия Федерациялӧн сьӧмкуд системаса мӧд сьӧмкудлы, да (либӧ) индӧм сьӧмӧн вӧдитчӧмысь мынтысян мында да сьӧмсӧ колана кадӧ мынтытӧмысь пеня Россия Федерацияса сьӧмкуд кодексӧн урчитӧм случайясын;»;
4) 44 пункт киритны.
10. 61 статьяса 6 юкӧн киритны.
11. 10 юрпасӧ содтыны татшӧм 651 статья:
«651 статья. Коми Республикаса видзӧдан-арталан палаталӧн
                      уджмогъяс
Коми Республикаса видзӧдан-арталан палаталӧн эм сьӧмкуд серти уджмогъяс, кутшӧмъясӧс урчитӧма Россия Федерацияса сьӧмкуд кодексӧн, «Россия Федерацияса субъектъяслӧн да муниципальнӧй юкӧнъяслӧн видзӧдан-арталан органъяс котыртан да налӧн уджлӧн ӧтувъя принципъяс йылысь» Федеральнӧй оланпасӧн да «Коми Республикаса видзӧдан-арталан палата йылысь» Коми Республикаса Оланпасӧн.».
12. 12 юрпаслӧн нимын «да сiйӧс збыльмӧдӧм бӧрся контроль» кывъяс киритны.
13. 80, 81 статьяяс да 82 статьяса 3 юкӧн киритны.

2 статья. Тайӧ Оланпасыс вынсялӧ сiйӧс официальнӧя йӧзӧдан лунсянь, 1 статьяса 2 пунктысь кындзи, кутшӧм вынсялӧ 2014 вося тӧвшӧр тӧлысь 1 лунсянь.
Коми Республикаса Веськӧдлан котырлы примитны нормативнӧй инӧда актъяс, мыйяс могмӧдӧны тайӧ Оланпас збыльмӧдӧмсӧ.

Коми Республикаса Юралысь                                                            В. М. Гайзер

